
   Ма пуç усрăн эс паян?

Ма апла? Мĕн пулчĕ?

Е манах та пуç таян?

Туту йӳççĕн кулчĕ.



Мана пуç нихçан ан тай.

Вăл ытла та уссăр.

Эс мана манса ан кай:

Усрарăн пĕр пуссăр.



Пилĕк çул вĕт, пилĕк çул

Сан патра тар юхрĕ.

Чĕрене хыт касрĕ чул,

Çамрăк халăм хухрĕ.



Ултава эп курнă-çке

Пĕрре мар, тен, пин те.

Ман ĕçпе эс пуйнă-çке.

Халь мана мĕн тивĕ?



Пăх, хĕр пек çӳлте кулать

Сар хĕвел йăвашшăн.

Ун çути пӳрте тулать,

Вăл мана лăпкасшăн.



Пунетей пек пултăр-ха

Паянхи кунра вăл.

Хуçаран кăшт култар-ха:

«Кирлĕ, тетĕр, çавă.»



Пилĕк çулшăн ĕç укçи

Эп санран ыйтатăп.

Халь пĕрлешнĕ пур çук çын.

Эп унта каятăп.



Ушкăнтан эс пит хăран.

Хăрама та кирлĕ.

Ну, кала-ха, мĕн тăран?

Е сăмах ман вирлĕ?



Чăн сăмах хаяр чăнах.

Кăмăла хуçтарĕ.

Мана тивĕç укçана

Пилĕк çулшăн пар эс.



Ма пуç усрăн-ха, хуçа?

Ма хăюсăр пултăн?

Е пит шеллĕ халь укçа?

Çарамас-им юлтăн?

  